
ĠUSTIFIKAZZJONI QASIRA 

I. Introduzzjoni 

Fit-8 ta' Marzu 2016, il-Kummissjoni ressqet il-proposta tant mistennija li temenda d-

Direttiva 96/71/KE dwar l-impjieg ta' ħaddiema fil-qafas ta' prestazzjoni ta' servizzi. Ir-

reviżjoni mmirata proposta għandha l-għan li tindirizza kwistjonijiet li ma setgħux jiġu solvuti 

biżżejjed bid-direttiva oriġinali jew li żviluppaw minħabba l-ġurisprudenza tal-QtĠ-UE, 

bħall-prattiki inġusti u l-promozzjoni tal-prinċipju li l-istess xogħol fl-istess post jitħallas bl-

istess mod. L-għan huwa li jiġi ffaċilitat l-istazzjonar ta' ħaddiema f'ambjent ta' kompetizzjoni 

ġusta u ta' rispett għad-drittijiet tal-ħaddiema.  

Id-Direttiva tal-1996 tistipula l-qafas regolatorju tal-UE biex tistabbilixxi bilanċ bejn l-

objettiv tal-faċlitazzjoni tal-forniment ta' servizzi transfruntieri, minn naħa waħda, u tal-għoti 

ta' protezzjoni lill-ħaddiema stazzjonati, kif ukoll tal-iżgurar ta' kundizzjonijiet indaqs bejn il-

kompetituri barranin u dawk lokali, min-naħa l-oħra. 

Ir-reviżjoni mmirata mressqa mill-Kummissjoni tintroduċi bidliet fi tliet oqsma ewlenin: (1) 

ir-remunerazzjoni tal-ħaddiema stazzjonati, anke f'sitwazzjonijiet ta' sottokuntrattar; (2) ir-

regoli dwar il-ħaddiema temporanji permezz ta' aġenzija; u (3) l-istazzjonar fit-tul. Din ir-

reviżjoni tikkomplementa d-Direttiva dwar l-Infurzar tal-2014, li kellha l-għan li jiġu 

miġġielda l-frodi u l-abbuż u li tittejjeb il-kooperazzjoni amministrattiva bejn l-awtoritajiet 

nazzjonali inkarigati mill-istazzjonar. 

II. Il-pożizzjoni tar-Rapporteur 

Ir-Rapporteur tikkondividi l-objettiv ġenerali tal-proposta tal-Kummissjoni, u tilqa' r-

rikonoxximent tal-Kummissjoni tal-ħtieġa li jiġu indirizzati ċerti problemi fundamentali bil-

qafas legali attwali permezz ta' reviżjoni tad-Direttiva dwar l-Istazzjonar tal-Ħaddiema 

pjuttost milli permezz ta' miżuri ta' infurzar biss. 

Il-proposta tal-Kummissjoni hija pass tajjeb fid-direzzjoni t-tajba. Fil-fehma tar-Rapporteur, 

tipprovdi approċċ bilanċjat u proporzjonat u ma tiksirx bla bżonn il-prinċipju tal-libertà li jiġu 

pprovduti servizzi fis-suq intern. F'dan il-kuntest, ir-Rapporteur tqis li jeħtieġ li l-bażi 

ġuridika tiġi estiża mhux biss għall-Artikoli 53(1) u 62 iżda anke għall-Artikoli 151 u 153. 

Dan jirrifletti b'mod aktar xieraq li l-iskop tal-istrument li jinstab bilanċ bejn l-objettivi tal-

moviment liberu tas-servizzi u tal-protezzjoni tal-ħaddiema. Hija ma ressqitx emendi f'dan ir-

rigward, peress li jkun aktar xieraq li dan jiġi indirizzat fil-kumitat ewlieni. 

Ir-Rapporteur tipproponi sensiela ta' emendi biex jingħelbu ċerti nuqqasijiet fil-proposta tal-

Kummissjoni. Dawn jinkludu b'mod patikolari: 

1. Id-durata tal-istazzjonar 

Ir-Rapporteur tappoġġja l-approċċ tal-Kummissjoni li tistabbilixxi limitu ta' żmien fiss li, 

meta jgħaddi, ikollhom jiġu applikati l-kundizzjonijiet tal-liġi tax-xogħol tal-Istati Membri 

ospitanti. Madankollu, ir-Rapporteur tqis li l-24 xahar proposti huma twal wisq u li hemm 

ir-riskju ta' effetti mhux mixtieqa, bħal tnaqqis fil-livell ġenerali tal-pagi f'ċerti setturi.  

Biex dan jiġi indirizzat, ir-Rapporteur tipproponi li l-perjodu jitqassar għal 6 xhur, li 

għandhom jiġu aggregati mill-ewwel jum sabiex jiġi evitat abbuż potenzjali. Dan jirrifletti 

b'mod aktar xieraq it-tul medju tal-istazzjonar, li bħalissa huwa ta' 4 xhur. Jallinja wkoll id-

Direttiva mal-prattika eżistenti fir-rigward tar-regoli applikabbli dwar it-taxxa fuq l-introjtu.  

Ir-Rapporteur tqis li jeħtieġ li jsir aktar xogħol biex tiġi ċċarata l-Premessa 8 u l-konsegwenzi 

legali tagħha fit-test leġiżlattiv. 

2.  Remunerazzjoni 

Ir-Rapporteur ma tistax taċċetta l-proposta tal-Kummissjoni biex tressaq definizzjoni fil-livell 

tal-UE ta' "remunerazzjoni" billi hemm ir-riskju li din ma tiħux kont tad-diversità wiesgħa fl-

approċċi tal-Istati Membri. Skont il-qafas leġiżlattiv attwali, l-Istati Membri diġà huma 

obbligati jipprovdu informazzjoni dettaljata dwar xi tfisser u fiex tikkonsisti "remunerazzjoni" 

fil-liġijiet u l-prattiki rispettivi tagħhom. Din l-informazzjoni trid tkun disponibbli fuq sit web 

apposta. L-introduzzjoni ta' definizzjoni ġdida fil-livell tal-UE twassal għal inċertezzi tad-dritt 

għall-ħaddiema u daqstant ieħor għall-kumpaniji u probabbilment twassal għal sensiela ta' 

kawżi l-qorti. Barra minn hekk, din il-kwistjoni tqajjem kwistjonijiet ta' sussidjarjetà, 

preokkupazzjoni li ġiet espressa wkoll minn diversi Stati Membri. 

Għaldaqstant, id-Direttiva għandha minflok tiċċara li l-Istat Membru ospitanti huwa 

esklużivament kompetenti biex jiddetermina l-elementi kostitwenti tar-remunerazzjoni, abbażi 

tal-liġi u l-prassi nazzjonali tiegħu.  

EMENDI 

Il-Kumitat għas-Suq Intern u l-Ħarsien tal-Konsumatur jistieden lill-Kumitat għall-Impjiegi u 

l-Affarijiet Soċjali, bħala l-kumitat responsabbli, biex jieħu inkunsiderazzjoni l-emendi li 

ġejjin: 

Emenda  1 

Proposta għal direttiva 

Premessa 8 

 

Test propost mill-Kummissjoni Emenda 

(8) Minħabba l-perjodu twil ta' ċerti 

ingaġġi ta' stazzjonar, jenħtieġ li jkun 

previst li, fil-każ ta' stazzjonament li jdum 

għal perijodi ta' aktar minn 24 xahar, l-

Istat Membru ospitanti jitqies bħala l-pajjiż 

li fih jitwettaq ix-xogħol. Għaldaqstant, 

f'konformità mal-prinċipju tar-Regolament 

Ruma I, il-liġi tal-Istat Membru ospitanti 

tapplika għall-kuntratt ta' impjieg ta' 

ħaddiema stazzjonati bħal dawn jekk ma 

tkun saret l-ebda għażla tal-liġi oħra mill-

partijiet. Fil-każ li tkun saret għażla 

differenti, madankollu, din ma tistax 

twassal biex l-impjegat jiċċaħħad mill-

protezzjoni mogħtija lilu minn 

dispożizzjonijiet li ma jistgħux jiġu 

derogati bi ftehim skont il-liġi tal-Istat 

Membru ospitanti. Dan għandu japplika 

mill-bidu tal-assenjament tal-istazzjonar 

kull meta jkun maħsub għal aktar minn 

24 xahar u mill-ewwel jum wara l-

24 xahar meta dan effettivament jeċċedi 

dan it-tul ta' żmien. Din ir-regola ma 

taffettwax id-dritt tal-impriżi li 

jistazzjonaw ħaddiema fit-territorju ta' Stat 

Membru ieħor li jinvokaw il-libertà li 

jipprovdu servizzi anki f'ċirkustanzi fejn l-

istazzjonar jaqbeż l-24 xahar. L-għan 

huwa biss li tinħoloq ċertezza ġuridika fl-

applikazzjoni tar-Regolament Ruma I għal 

sitwazzjoni speċifika, mingħajr ma dan ir-

Regolament jiġi emendat bl-ebda mod. L-

impjegat għandu, b'mod partikolari, igawdi 

l-protezzjoni u l-benefiċċji skont ir-

Regolament Ruma I. 

(8) Minħabba l-perjodu twil ta' ċerti 

ingaġġi ta' stazzjonar, jenħtieġ li jkun 

previst li, fil-każ ta' stazzjonament li jdum 

għal perijodi ta' aktar minn sitt xhur, l-Istat 

Membru ospitanti jitqies bħala l-pajjiż li 

fih jitwettaq ix-xogħol. Għaldaqstant, 

f'konformità mal-prinċipju tar-Regolament 

Ruma I, il-liġi tal-Istat Membru ospitanti 

tapplika għall-kuntratt ta' impjieg ta' 

ħaddiema stazzjonati bħal dawn jekk ma 

tkun saret l-ebda għażla tal-liġi oħra mill-

partijiet. Fil-każ li tkun saret għażla 

differenti, madankollu, din ma tistax 

twassal biex l-impjegat jiċċaħħad mill-

protezzjoni mogħtija lilu minn 

dispożizzjonijiet li ma jistgħux jiġu 

derogati bi ftehim skont il-liġi tal-Istat 

Membru ospitanti. Dan għandu japplika 

mill-bidu tal-assenjament tal-istazzjonar 

kull meta jkun maħsub għal aktar minn 

sitt xhur u mill-ewwel jum wara sitt xhur 

meta dan effettivament jeċċedi dan it-tul ta' 

żmien. Din ir-regola ma taffettwax id-dritt 

tal-impriżi li jistazzjonaw ħaddiema fit-

territorju ta' Stat Membru ieħor li jinvokaw 

il-libertà li jipprovdu servizzi anki 

f'ċirkustanzi fejn l-istazzjonar jaqbeż is-

sitt xhur. L-għan huwa biss li tinħoloq 

ċertezza ġuridika fl-applikazzjoni tar-

Regolament Ruma I għal sitwazzjoni 

speċifika, mingħajr ma dan ir-Regolament 

jiġi emendat bl-ebda mod. L-impjegat 

għandu, b'mod partikolari, igawdi l-

protezzjoni u l-benefiċċji skont ir-

Regolament Ruma I. 

Or. en 

 

Emenda  2 

Proposta għal direttiva 

Premessa 10 

 

Test propost mill-Kummissjoni Emenda 

(10) Minħabba n-natura mobbli ħafna 

tax-xogħol fit-trasport internazzjonali bit-

triq, l-implimentazzjoni tad-Direttiva dwar 

l-Istazzjonar tal-Ħaddiema tqajjem 

kwistjonijiet u diffikultajiet legali 

partikolari (speċjalment meta r-rabta mal-

Istat Membru inkwistjoni ma tkunx 

biżżejjed). Ikun l-aktar adatt jekk dawn l-

isfidi jiġu indirizzati permezz ta’ 

leġiżlazzjoni speċifika għas-settur 

flimkien ma’ inizjattivi oħra tal-UE li 

għandhom l-għan li jtejbu l-funzjonament 

tas-suq intern tat-trasport bit-triq. 

imħassar 

Or. en 

 

Emenda  3 

Proposta għal direttiva 

Premessa 12 

 

Test propost mill-Kummissjoni Emenda 

(12) Huwa fil-kompetenza tal-Istati 

Membri li jistabbilixxu regoli dwar ir-

remunerazzjoni f'konformità mal-liġi u l-

prassi tagħhom. Madankollu, ir-regoli 

nazzjonali dwar ir-remunerazzjoni 

applikati għall-ħaddiema stazzjonati 

għandhom ikunu ġustifikati mill-ħtieġa li 

l-ħaddiema stazzjonati jiġu protetti u ma 

għandhomx jirrestrinġu b'mod 

sproporzjonat il-provvediment 

transkonfinali ta’ servizzi. 

(12) Huwa fil-kompetenza esklużiva tal-

Istati Membri li jistabbilixxu regoli dwar 

ir-remunerazzjoni f'konformità mal-liġi u l-

prassi tagħhom. 

Or. en 

Emenda  4 

Proposta għal direttiva 

Artikolu 1 – punt -1 (ġdid) 

Direttiva 96/71/KE 

Artikolu 1 – paragrafu 4a (ġdid) 

 

Test propost mill-Kummissjoni Emenda 

 (-1) Fl-Artikolu 1, jiżdied il-paragrafu 

li ġej: 

 "4a. Din id-Direttiva għandha tkun 

mingħajr preġudizzju għall-abbiltà tal-

Istati Membri li japplikaw jew jintroduċu 

liġijiet, regolamenti jew dispożizzjonijiet 

amministrattivi li jkunu aktar favorevoli 

għall-ħaddiema jew li jippermettu jew 

jippromwovu l-użu ta' dispożizzjonijiet ta' 

ftehimiet kollettivi li jkunu aktar 

favorevoli għall-ħaddiema." 

Or. en 

Emenda  5 

Proposta għal direttiva 

Artikolu 1 – punt 1 

Direttiva 96/71/KE 

Artikolu 2a – titolu 

 

Test propost mill-Kummissjoni Emenda 

Stazzjonar li jaqbeż l-24 xahar Stazzjonar li jaqbeż is-sitt xhur 

Or. en 

 

Emenda  6 

Proposta għal direttiva 

Artikolu 1 – punt 1 

 Direttiva 96/71/KE 

Artikolu 2a – paragrafu 2 

Test propost mill-Kummissjoni Emenda 

2. Għall-fini tal-paragrafu 1, fil-każ ta' 

bdil ta' ħaddiema stazzjonati li jwettqu l-

istess kompitu fl-istess post, għandu jitqies 

it-tul kumulattiv tal-perjodi ta' stazzjonar 

tal-ħaddiema inkwistjoni, fir-rigward ta' 

ħaddiema li jiġu stazzjonati għal tul ta' 

żmien ta' mill-inqas sitt xhur. 

2. Għall-fini tal-paragrafu 1, fil-każ ta' 

bdil ta' ħaddiema stazzjonati li jwettqu l-

istess kompitu fl-istess post, għandu jitqies 

it-tul kumulattiv tal-perjodi ta' stazzjonar 

tal-ħaddiema inkwistjoni. 

Or. en 

 

Emenda  7 

Proposta għal direttiva 

Artikolu 1 – punt 2 – punt a 

 Direttiva 96/71/KE 

Artikolu 3 – paragrafu 1 – subparagrafu 2 

 

Test propost mill-Kummissjoni Emenda 

Għall-fini ta' din id-Direttiva, ir-

remunerazzjoni tfisser l-elementi kollha 

tar-remunerazzjoni magħmula 

obbligatorji b'liġi, regolament jew 

disposizzjoni amministrattiva, ftehim 

kollettiv jew sentenza ta' arbitraġġ 
nazzjonali li kienu ddikjarati 

universalment applikabbli u/jew, fl-

assenza ta' sistema biex tiddikjara ftehim 

kollettiv jew sentenzi ta' arbitraġġ bħala 

universalmment applikabbli, ftehimiet 

kollettivi jew sentenzi ta' arbitraġġ oħra 

fit-tifsira tat-tieni subparagrafu tal-

paragrafu 8, fl-Istat Membru li fit-

territorju tiegħu l-ħaddiem huwa 

stazzjonat. 

Għall-fini ta' din id-Direttiva, ir-

remunerazzjoni għandha tiġi definita mil-

liġi nazzjonali u/jew mill-prassi tal-Istat 

Membru li fit-territorju tiegħu l-ħaddiem 

huwa stazzjonat. 

Or. en 

 

Emenda  8 

Proposta għal direttiva 

Artikolu 1 – punt 2 – punt d 

 Direttiva 96/71/KE 

Artikolu 3 – paragrafu 9 

 

Test propost mill-Kummissjoni Emenda 

(d) Il-paragrafu 9 jitħassar. imħassar 

Or. en 

 

 


